
৩১
দামোদৰ ব্যাখ্যা





তাত হন্তে চন্দ্ৰ সূৰ্য্য দিন ৰাতি ভৈলা।

মহাপক্ষ বসুৰ জীবৰ সংখ্যা ভৈলা॥

যুগৰ নিৰ্ণয় আবে শুনা মহামতি।

চাৰি যুগ একে লগে কহিলোহো প্ৰতি॥

বচৰত উনৈশ হাজাৰ বিংশতি।

সত্য ত্ৰেতা দ্বাপৰ কলিৰ পৰিমিতি॥

এহি অনুক্ৰমে ষোল যুগ শঙ্কা ভেদ।

তোমাৰ আগত কহিলোহো পৰিচেদ॥

আক এক কথা মোৰ পৰিছে মনত।

প্ৰলয় কথা কিবা কহিব তোমাত॥

এহি বুলি দামোদৰে কহিবাক লৈলা।

সকলো সমাজে পাছে হৰি হৰি বোলা॥



—⸻—





সমাপ্ত।

